
Fundur með stjórn foreldrafélags Flataskóla og fulltrúum frá 

Flataskóla, Garðabæ og Mannviti 

Fundur haldinn 25.1.2023 kl. 15:00 og fór hann fram á bæjarskrifstofum Garðabæjar, Garðatorgi 7.  

Fundinn sátu: Almar Guðmundsson bæjarstjóri, Guðbjörg Brá Gísladóttir deildarstjóri umhverfis- og 

framkvæmdasviðs, Edda Björg Sigurðardóttir deildarstjóri grunnskólasviðs, Ásta Sigrún Magnúsdóttir 

samskiptastjóri, Alma Dagbjört Ívarsdóttir frá Mannviti, Ágúst Frímann Jakobsson skólastjóri 

Flataskóla. Fyrir hönd foreldrafélags Flataskóla sátu Fríða Bogadóttir, H. Hanna Friðriksdóttir, Harpa 

Þorsteinsdóttir, Margrét Rán Kjærnested, Ómar Gunnar Ómarsson, Sólveig Auður Bergmann, Unnur 

Tómasdóttir og Guðrún Yrsa Richter sem jafnframt ritar fundargerð. 

Fyrir fundinn höfðu foreldrar sent eftirfarandi umræðupunkta til bæjaryfirvalda:  

• Er hægt að fá aðgengi að upplýsingum um hvar sýni hafi verið 

tekin í húsinu sem ekki hefur borist niðurstaða um? Voru t.a.m. tekin 

sýni á göngum skólans? 

• Er það mat fagaðila að tekin hafi verið sýni á nægjanlega 

mörgum stöðum innan skólans miðað við þær niðurstöður sem þegar liggja 

fyrir og fyrri athuganir? 

• Er það mat fagaðila að önnur rými skólans en þeim sem þegar hefur 

verið lokað séu örugg þegar mygla hefur greinst þetta víða? 

• Hvaða verklagi er fylgt þegar mygla greinist í skólanum? 

Þyrfti að grípa til mótvægisaðgerða meðan staðan er metin frekar s.s. 

aukin þrif eða kaup á lofhreinsitækjum. 

• Hver teljið þið þolmörkin vera varðandi það í hversu mörgum 

rýmum þarf að greinast mygla til þess að húsið sem slíkt sé enn metið 

hæft til kennslu? Er tekið tillit til sveppategunda við það mat? Hvaða 

fagaðilar koma að slíku mati? 

• Hefur verð sett fram áætlun um flutning nemenda ef til þess kemur? 

 

 

Á fundinum var foreldrum kynnt hvar sýni hefðu verið tekin innan skólans og að þær 

upplýsingar verði aðgengilegar á upplýsingasíðu bæjarins. Tekin voru sýni á enn fleiri stöðum 

eftir að skýrsla Eflu frá árinu 2019 lá fyrir í byrjun janúar. Farið verður í frekari mælingar t.a.m. 

á loftgæðum innan skólans. Foreldrar spurðu út í lofræstingu innan skólans en hún er staðsett 

fyrir framan gömlu smíðastofuna. Upplýst var um að von væri á frekari niðurstöðum úr 

mælingum í byrjun febrúar.  

Alma frá Mannviti sagði að ekki væri hægt að fullyrða um öryggi annarra rýma innan skólans 

en þeirra sem þegar hafa borist niðurstöður úr. Ekkert sem kom út úr sjónskoðunum og 

rakamælingum gaf þó tilefni til annars.  

Hafa bætt verklag varðandi lokun á rýmum um leið og niðurstöður mælinga berast. Ætla að 

skoða hvort að hægt sé að grípa til mótvægisaðgerða innan skólans og munu þegar í stað koma 

með lofhreinsitæki í skólann. Foreldrar bentu á að vanda yrði betur til verka þegar farið er í 

framkvæmdar innan skólans á meðan skólinn er enn opinn til að tryggja öryggi nemenda.  

Þarf að skoða milli fagaðila t.a.m. með heilbrigðiseftirliti hvort það sé tækt að halda skólanum 

opnum við þessar aðstæður, hvort það sé t.a.m. ásættanlegt að farið verði í að skammta 

hádegismat á göngum skólans. Alma frá Mannvit sagði allar sveppategundir slæmar og að ekki 

væri gerður greinarmunur á þeim við mat á þörf á aðgerðum.  



Verið að skoða ýmsar sviðsmyndir ef það kemur til frekari lokana. Þegar hefur verið tekin 

ákvörðun um að færa leikskóladeildina í húsnæði Urriðabóls. Foreldrar nefndu að taka þyrfti 

tillit til nemenda og starfsfólks, huga þyrfti að fræðslu fyrir nemendur til að draga úr kvíða við 

þessar aðstæður. Ástand undanfarinna vikna sé einnig farið að bitna á kennslu innan skólans.  

 

Upplýst var að forráðamenn nemenda verða boðaðir til upplýsingafundar þegar skýrsla vegna 

heildarúttektarinnar liggur fyrir.  

 

Að lokum kom ákall frá foreldrum um að nemendur og starfsfólk verði látið njóta vafans. Gripið 

verði til þeirra mótvægisaðgerða sem hægt er og foreldrum og starfsfólki verði haldið vel 

upplýstu.  

 

 


